
Hrauni 1  

730 Reyðarfjörður 
 

Umsögn Alcoa í Samráðsgátt stjórnvalda um orkunýtni 

Alcoa fagnar því að fá tækifæri til að leggja fram umsögn í Samráðsgátt um  mótun heildstæðs 
lagaramma um orkunýtni á Íslandi. 

Áform umhverfis-, orku- og loftslagsráðuneytisins um að innleiða tilskipun ESB um orkunýtni (e. Energy 
Efficiency Directive eða EED) í íslenskan rétt eru til þess fallin að skýra nánar stefnu Íslands í orkumálum. 
Alcoa styður hvers kyns aðgerðir til að bæta orkunýtni og stefnumótun sem stuðlar að slíkum aðgerðum, 
að því gefnu að slík stefnumótun sé  bæði skynsamleg og raunhæf. 

Ísland hyggst nú innleiða tilskipun 2012/27/ESB og síðari breytingartilskipun á henni, tilskipun (ESB) 
2018/2002. Alcoa bendir á að þessar tilskipanir teljist falla undir EES-samninginn og því beri að innleiða 
þær. Endurútgefin orkunýtnitilskipun, tilskipun (ESB) 2023/1971, hefur hins vegar enn ekki verið tekin 
upp í EES-samninginn. Alcoa styður innleiðingu tilskipunar um orkunýtni í íslenskan rétt. 

Álver Alcoa Fjarðaáls á Reyðarfirði notar um það bil 5 teravattstundir af raforku á ári. Það jafngildir nærri 
fjórðungi af heildarraforkunotkun á Íslandi. Alcoa Fjarðaál er langstærsti einstaki raforkunotandi 
landsins. Á sama tíma keppir Alcoa Fjarðaál á alþjóðlegum álmarkaði þar sem framlegð er oft lítil og 
aðgangur að raforku á samkeppnishæfu er helsti samanburðarkostur álversins. Alcoa leitar því ávallt 
markvisst leiða til að draga úr orkunotkun, ekki síst þegar raforkuverð hækkar. Alcoa styður því í 
grundvallaratriðum stefnuúrræði sem veita hvata til aukinnar orkunýtni. 

Frumframleiðsla á áli býður þó upp á takmarkað svigrúm til frekari umbóta í orkunýtni. Á jafn 
samkeppnishörðum markaði og þeim sem við störfum á er orkunýtni lykilatriði sem sætir stöðugu mati 
og umbótum. Verulegar framfarir í orkunýtni myndu líklega krefjast umfangsmikilla breytinga á 
kerlínum, sem hefði í för með sér mjög íþyngjandi kostnað. Alcoa Fjarðaál mun áfram bæta orkunýtni 
eins og kostur er  en líklegt er að framtíðarumbætur verði fremur takmarkaðar. 

Lykilþáttur tilskipunarinnar um orkunýtni er markmið hennar um endanlega orkunotkun, þ.e. 
heildarmarkmið ESB um 32,5% minni orkunotkun árið 2030 miðað við grunnspá frá árinu 2007 um 
orkunotkun árið 2030. Ef miðað er við stöðuna í dag myndi það fela í sér umtalsverðan samdrátt í 
endanlegri orkunotkun. Þar liggur helsta áhyggjuefnið í tengslum við tilskipunina. Strangt til tekið er um 
markmið fyrir orkusparnað að ræða fremur en um orkunýtni. Innan ESB leiðir slíkt markmið í raun til 
þaks á endanlegri orkunotkun. Slíkt mun hamla iðnaðarvexti og möguleikum iðnaðarins til að draga úr 
kolefnislosun.  

Samkvæmt skilningi Alcoa er gert ráð fyrir að tilskipunin um orkunýtingu verði aðlöguð að íslenskum 
aðstæðum með ýmsum hætti. Ísland muni til dæmis hafa svigrúm til að setja sér eigin markmið og móta 
eigin stefnuúrræði. Það er afar mikilvægt og ber að fagna í ljósi þess hve stór hluti orkunotkunar á Íslandi 
er raforkunotkun og vegna samsetningar raforkunotenda er háttað hér á landi þar sem orkufrekur 
framleiðsluiðnaður vegur þungt.   

Alcoa veitir því einnig athygli að gert er ráð fyrir því að stærri fyrirtækjum verði skylt að láta framkvæma 
reglulegar orkuúttektir. Með hliðsjón af reynslu okkar í öðrum Evrópuríkjum, meðal annars Noregi og 
Spáni, búum við yfir töluverðri reynslu á þessu sviði. Við ráðleggjum eindregið að reglur um orkuúttektir 
verði skýrar og að stjórnsýslubyrði fyrirtækja verði haldið í lágmarki. 

Við erum reiðubúin að veita frekari athugasemdir eða skýringar eftir því sem þörf krefur. 

Fernando Costa 
Framkvæmdastjóri rekstrarsviðs 

 

 


